Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Víctor Rubio Martínez jaunak egindako galderaren erantzuna, Animaliak Babesteko Etxauriko Zentroaren kudeaketa eta zakurrak biltzeko zerbitzua 2014ko urtarrilaren 1etik aurrera ematen jarraitzeko Nafarroako Gobernuak aurreikusten dituen neurrien gainekoa, Foru Diputazioak emana. Galdera argitaratu zen 2014ko urtarrilaren 13ko 5. Nafarroako Parlamentuko Aldizkari Ofizialean.

ERANTZUNA

Bildu-Nafarroa parlamentu-taldeko foru parlamentari Víctor Rubio Martínez jaunak idatziz erantzuteko galdera hau egin du: “Nafarroako Gobernuak zer ekintza abiarazi behar ditu Etxauriko Animaliak Babesteko Zentroaren kudeaketa eta zakurrak biltzeko zerbitzua 2014ko urtarrilaren 1etik aurrera ematen jarraitzeko?” (PES-00225). Hauxe erantzun dio Nafarroako Gobernuko Osasuneko kontseilariak:

Dakizunez, kontratista batek ematen du Etxauriko animaliak babesteko zentroko kudeaketa zerbitzua, kontratazio publikorako prozedura baten bitartez hura adjudikatu zitzaionetik. 

Zerbitzu hori berriro lizitatzeko dokumentazioa prestatzen ari da, kontratatutako enpresa batek eman dezan zerbitzua. Beraz, zerbitzua azken urte hauetan bezala ematen jarraitzea bermatuko da. 

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

